[bookmark: _GoBack]
ДЖУМАБАЕВА Дилфуза Юлдашевна,
Ә.Науаи атындағы №13 мектеп-гимназиясының қазақ тілі мен әдебиеті пәні мұғалімі.
Түркістан қаласы

ҚАЗАҚ ТІЛІ МЕН ӘДЕБИЕТІ САБАҚТАРЫНДА ОҚУШЫЛАРДЫҢ ФУНКЦИОНАЛДЫҚ ОҚЫТУ САУАТТЫЛЫҒЫН ҚАЛЫПТАСТЫРУ ӘДІСТЕМЕСІ

Білім беру жүйесінің басты мақсаты – оқушыларды жан-жақты дамытып, оларды қоғамның белсенді азаматтары етіп тәрбиелеу. Қазіргі таңда мектептерде білімнің сапасы мен деңгейі ғана емес, сонымен қатар оқушылардың функционалдық сауаттылығын қалыптастыру мәселесі де өзекті. Функционалдық сауаттылық – азаматтың алған білімін өмірде қолдана алу, қоғамда табысты болу, күнделікті өмірлік ситуацияларды тиімді шешу дағдыларының жиынтығы. Қазақ тілі мен әдебиеті сабақтарында осы сауаттылықты қалыптастыру – оқушының тек тілдік білімін байытумен шектелмей, оқушының логикалық ойлау, коммуникативтік дағдыларын дамытуға, шығармашылық қабілеттерін арттыруға үлкен әсер етеді. Оқушылардың қазақ тілі мен әдебиеті сабақтарында функционалдық сауаттылығын арттыру — оларды өмірдегі әр түрлі жағдайларда тиімді шешім қабылдай алатын, уақыт талабына сай білімді пайдаланатын азаматтар етіп тәрбиелеудің бір жолы.
Функционалдық сауаттылық — бұл адамның білімін, дағдыларын, ұстанымдарын іс-әрекетте қолдана білу қабілеті. Оқушылар тек сабақтарға қажетті білім алумен шектелмей, сонымен бірге алған білімдерін күнделікті өмірде, қоғамда және болашақ кәсіби қызметтерінде тиімді пайдалана алуы тиіс. Функционалдық сауаттылықтың негіздері әлемдік педагогикада деңгейлі қорытындылармен анықталады.Оқу үдерісінде функционалдық сауаттылықты дамыту әдістемесі:
1. Ақпарат пен білімді синтездеу: Оқушыларға мәтіндерді, мақалаларды, көркем шығармаларды талдау барысында ақпаратты жинақтап, маңыздысын бөлуге үйрету.Деректерді жүйелеу, графиктер мен диаграммаларды қолдану арқылы білімді визуализациялау.
2. Критикалық ойлау дағдыларын дамыту: Сұрақ қою, пікірталас, эссе жазу сияқты әдістерді пайдалана отырып, оқушылардың сыни көзқарасын қалыптастыру.Шығармашылық тапсырмалар: оқушылар шығармашылық жұмыстар орындап, өз көзқарастарын білдіре алады.
3. Коммуникативті дағдылар: Топтық жұмыстар мен рөлдік ойындар ұйымдастыру арқылы оқушылардың сөйлесу, тыңдау, талдау және өз көзқарастарын білдіру дағдыларын дамыту.Ақпараттық технологияларды қолдану: интернет ресурстарын пайдалану, форумдарда белсенділік көрсету.
4. Жаттығу – тәжірибе арқылы үйрену:Оқу барысында практикалық тапсырмалар: интервью алу, мақалалар жазу, жобалар жасау, қоғамдық жұмыстарға қатысу.Шығармашылық жұмыстар: поэзия, прозаны жазу, драмалық сценалар дайындау.
5. Тақырыптық саралау:Әр сабақтың мазмұнын оқушылардың қызығушылықтарына, деңгейіне сәйкес саралап, түрлі қиындықтағы тапсырмалармен толықтыру.
Қазақ тілі мен әдебиеті сабақтарында оқушылардың функционалдық сауаттылығын дамыту – білім берудің негізгі мақсаты. Бұл оқушылардың тыңдау, сөйлеу, жазу, оқу қабілеттерін жақсартуға, өз ойларын дұрыс және нақты жеткізуге көмектеседі. Функционалдық сауаттылықты қалыптастыру арқылы біз оқушыларымызды заманауи ақпараттық қоғамның белсенді мүшелері етіп тәрбиелей аламыз.

